
Dat soveel artikels hierdie keer in Engels verskyn, moet ons gereelde 
lesers nie ontstel nie. Dit gebeur so dat IdS van tyd tot tyd artikels in 
Engels ontvang omdat dit op ’n groter leserskring gemik is of omdat 
dit tydens ’n internasionale konferensie voorgedra is. Ons het dit goed- 
gedink om by hierdie geleentheid ’n aantal van hierdie artikels te plaas 
en vertrou dat die reformatoriese teologie daardeur ook na die Engels- 
sprekende denkwereld sal uitreik.
Prof. Fryer besin oor die grammaties-historiese eksegese en dit is goed 
om ’n keer weer hieraan aandag te bestee aangesien dikwels nie reke- 
ning gehou word met wat die Bybel oor sy eie aard getuig nie. Van prof. 
Malan Nel en dr. Heystek versl^Ti twee belangrike bydraes wat oor kerk 
en jeug handel en wat tydens die GES-jeugkonferensie Okt. 1986 voor
gedra is. Van die hand van drr. Petzer en Jordaan verskyn baie nuttige 
suggesties oor New Testament criticism for non-textual critics, terwyl 
prof. Spoelstra ’n baie waardevolle bydrae oor die werk van diakens 
lewer.

GELUKWENSINGS

Graag wens ons die volgende breeders geluk wat onlangs gedoktoreer 
het. Dr. J. G. Han van die Presbiteriaanse Kerk in Korea het onder lei- 
ding van prof. J. L. Heiberg oor die volgende onderwerp gepromoveer: 
The restoration of Israel in covenant perspective: An exegetical and 
revelation-historical study on the prophecies of the promise. Dr. A. Lind- 
hout, predikant van die Gereformeerde Kerk Roodepoort, het onder 
leiding van prof. L. Floor ’n proefskrif voltooi oor Die lofsange van 
Maria, Sagaria en Simeon: ’n eksegetiese en openbaringshistoriese 
studie met besondere verwysing na die teologie van bev^ding. Albei 
proefskrifte handel oor boeiende en aktuele temas en getuig volgens die 
promotors van deeglike werk.
Reeds eerder het dr. G. Lotter, tans dosent in Bybelkunde aan die PU 

vir CHO, ’n D-graad aan die Westminster Theological Seminary in Phila
delphia verwerf oor Counselling divorcees on forgiveness. Ook aan hom 
ons hartlike gelukwense.
Mag al hierdie navorsing diensbaar wees aan ’n beter verstaan van die 
Skrif, aan die vrugbare oordrag van die evangelie en sodoende aan die 
voortgang van die koninkryk van God.

DS. T. T. SPOELSTRA OORLEDE

Dit is nie ons bedoeling om hier ’n breedvoerige weergawe van die lewe 
en werk van ds. T T, vader van ons vorige redakteur prof. B. Spoelstra, 
te gee nie. Tog wil ons in dankbare herinnering bring wat hy vir die refor
matoriese teologie in Suid-Afrika beteken het. Hy was sy lewe lank baie 
nou by teologiese opleiding betrokke, eers as kurator van die Teologiese 
Skool Potchefstroom en daama as kurator, asook registrateur, van die 
Hammanskraalse Teolodese Skool, waar hy ook by geleentheid koUeges 
in kerkreg en kategetiek gegee het. Hy het weliswaar nie baie op teolo
giese gebied gepubliseer nie, maar wanneer hy dit gedoen het, het sy



kundi^eid en ervaring duidelik geblyk. 0ns dink in hierdie verband aan 
sy artikel oor die name van God in die bundel Kosbare Goud (1942), sy 
artikel oor die teologiese opleiding van die Geref. Kerk in SA in Die saai- 
landis die wêreld {1972?) en veral aan sy verklaring van artikels 66-70, 
82-86 van die Kerkorde in Handleiding by die Kerkorde van die Gere- 
formeerde Kerk in Suid-Afrika (1966).
Hy was ’n man wat die kerk van die Here met oorgawe gedien het en 
trouens ook etlike kere voorsitter van die nasionale sinode was. 0ns dank 
die Here vir die werk van hierdie dienskneg en bid sy naasbestaandes 
die ryke troos van die Heilige Gees toe.

JAARWENDING

Teen die tyd dat u hierdie uitgawe ontvang, is 1987 iets van die verlede. 
0ns vertrou dat u ’n geseënde Kerstyd beleef het en bid u die genade 
van ons Here God toe vir 1988. J. H. van Wyk.

